Тезисы  исследовательской работы
Мария Логинова – сынмас рухлы якташыбыз
Маленова Вероника - 6 Г сыйныфы укучысы

Фәнни җитәкче: Ногманова Гөлүсә Фейдрахман кызы

II квалификацион категорияле татар теле һәм әдәбияты укытучысы

Мин үземнең туган ягымны, аның гүзәл табигатен, искиткеч кешеләрен яратам. Шуңа күрә дә эзләнүемнең темасы итеп якташыбыз Мария Логинованың тормыш юлы һәм иҗатын өйрәнүне алдым. Аны Фәнис Яруллин, Гакыйль Сәгыйров кебек танылган каләм ияләренең батырлыгы иҗатка, яшәргә рухландыра.


М. Логинованың тормышы һәм иҗаты буенча материал туплаган вакытта, беренчедән, аның чын мәгънәсендә көчле рухлы шәхес булуын һәм, икенчедән, искиткеч нечкә күңелле, тирән хис-кичерешләрне барлык нечкәлекләре белән ачып бирүче шагыйрә, проза остасы булуын ачыкладым.


Язучы иҗаты буенча әлеге эшем түбәндәге өлешләрдән тора: кереш өлеше, төп өлеш, йомгаклау, кулланылган әдәбият исемлеге.


Югарыда күрсәтелгән басымда эзләнү эшен башкару өчен мин М Логинова турында газета-журнал материалларын, ул язган китаплар белән таныштым һәм тулырак мәгълүмат алу өчен үзе белән очраштым.             

       Мария Логинованың хикәя һәм әкият  жанрларында  иҗат  ителгән  әсәрләре  әле өйрәнелмәгән  дияргә  була. Шуңа күрә бу хезмәттә аның әкият,  хикәя, шигъри әсәрләре   каралды.

        Эшнең максаты – Мария Логинованың әсәрләрендә  күтәрелгән  хис-кичерешләрне , әхлакый-фәлсәфи  проблемаларны  өйрәнү.

        Бу  максат  түбәндәге  бурычларны  китереп  чыгарды:

· Мария Логинова хикәяләренең  әхлакый  кыйммәтен  билгеләү;

· шагыйрәнең шигырьләрендә  тормыш  философиясен  укучыга  җиткерү.

Хезмәттә  түбәндәге эш төрләре  башкарылды:

· Мария Логинованың  лирика  жанрындагы  эшчәнлегенә  бәя  бирү;

· әсәрләрендә  автор   күтәргән  проблемаларны  ачыклау;

-   М. Логинова әсәрләренең тәрбияви  кыйммәтен  күрсәтү.

     Моның өчен шагыйрәнең “Ефәкканат”, “Зурколак кишер түтәле эзли”,  “Аңлый алсам икән”, “Якыннарыма”, “Көзләр елый”  һ. б.  әсәрләре  анализланды.

        Мария Логинованың күп кенә геройлары, әле  бик  бәләкәй  булсалар  да,  кешеләргә  җылылык  өләшәләр.  

       Автор игътибарыннан хәзерге чор яшьләре өчен  аеруча  куркыныч  заман  чире - наркомания проблемасы  да   читтә  калмый.

          Гомумән,  язучының  әсәрләрендә  вакыт  тарафыннан  җуелмый  торган  мәңгелек  кыйммәтләр: мәхәббәт тә, кешелеклелек тә, мәрхәмәтлелек  тә,  сагыш  аша  елмайта  торган  юмор  да  бар.  Кайсы гына  шигырен  алсаң  да,  һәркайсында  тормыш  китереп  чыгарган  проблема күтәрелә:  намуссызлык,  кешелексезлек.        

М. Логинова әкиятләрендәге  һәр вакыйга баланың үсү процессын күз алдында  тотып  язылган.

Әлеге эзләнү эшен эшләгән вакытта аның тормыш юлы һәм иҗаты турында мин үзем өчен бик күп яңа әйберләр белдем. Аны язмыш авыр сынауларга дучар иткән булуга карамастан, ул сынмаган, сыгылмаган һәм үзендә яшәр һәм иҗат итәр өчен көч тапкан. Мин Мария Логинова кебек якташым булуы белән горурланам, һәм аңа чын мәгънәсендә сокланам!         

         Мария Логинованың һәр әкияте укыту–тәрбия өлкәсендә кулланма булырлык. Шуңа күрә аларны  тәрбияви кулланмаларга  кертү дә,  төрле телләргә тәрҗемә  итү дә, радио–телевидение аша пропагандалау да бик отышлы булыр  иде. Ул моңа  лаек.

